
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ১০২ )



অপরাধ বিলক্ষণ মতে ঈক্ষণ করাইলেন আপনিও সাহেব লােকের সহিত প্রণয় করিয়া শুবেদার হইয়া মুরশীদাবাদ যাইয়া সাহেবলোকের দিগের পরামর্শ মতে জাফরালি খাঁকে কএদ করিয়া কলিকাতায় পাঠাইলেন। এবারে নবাব জাফরালি খাঁর শুবেদারী আলমগীর ছানি বাদশাহের আমলের শেষ ৩। ১ তিনবৎসর এক মাস পর্য্যন্ত। এইরূপে নবাব জাফরালি খাঁ কলিকাতায় কএদ থাকিলেন পরে নবাব কাশমালি খাঁ শুবেদার হইয়া আলিগোহর বাদশাহজাদা যখন ঝাডি অঞ্চলে আইলেন তখন তাঁহাকে অনেক ধন ও দ্রব্যাদি দিয়া আরদন্ত পাঠাইয়া শুবেদারী সনন্দ এবং নসীরন মল ক ইমতিয়াজদ্দৌলা নবাব আলিজা মির মহম্মদ কাশমালি খাঁ বাহাদুর নসবতজঙ্গ খেতাব হপ্ত হাজারী মন্সপ পাইয়া সাহেবলোক দিগের সহিত বিমনা হইয়া আপনি স্বয়ং চব্বিশ পরগনা ও বর্দ্ধমান ব্যতিরেকে শুবে বাঙ্গলা ও বেহার কুত্রাপি ইংরাজের আজ্ঞা রাখিতে দিলেন না কেবল কুঠীর ব্যবহার মাত্র থাকিল ইহাঁর স্ত্রী কাফরআলির কন্যা এজন্য পূর্ব্বে অবজ্ঞা করিতেন শুবেদার হইয়া তাঁহাকে চিরে বিদীর্ণ করিয়া ফেলিলেন।

 এইরূপে কএক মাস মুরশীদাবাদে থাকিয়া শুবেদারী করত কেবল জগৎ সেঠের কুঠী ব্যতিরেকে মহারাজ দুর্ল্লভরামের বাটী ও ঘর ভিন্ন নবাবি মােক্তারকার ছোট বড় সকলের ধন ক্রোক করিয়া লইয়া এবং নবাব সরকারের ক্রমাগত যত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৪৫টার সময়, ৮ জানুয়ারি ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

